
ᐱᒋᐊᕐᓂᕕᓂᐊ 

 

 
ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐅᒃᐱᕆᔭᖓᑦᑕ ᐅᖃᐅᓯᖅᑕᖏᑦ ᐅᖃᖅᓯᒪᕗᑦ ᐳᓚᕋᖅᑐᓕᕆᔨᒃᑯᑦ 

“ᑮᓇᐅᔭᓕᐅᕋᓱᐊᖅᑎᐅᓐᖏᖢᑎᒃ ᑲᑐᔾᔨᖃᑎᒌᖕᓂᖏᓐᓂᒃ, ᐊᔭᐅᖅᑐᐃᔨᐅᓪᓗᑎᒡᓗ ᐳᓚᕋᖅᑐᓕᕆᓂᕐᒥᒃ 

ᐱᕙᓪᓕᐊᑎᑦᑎᔨᐅᓂᐊᕐᓗᑎᒃ ᐳᓚᕋᖅᑐᓕᕆᓂᕐᒥᒃ ᖃᐅᔨᒪᓂᕐᒥᒍᑦ ᐱᓕᒻᒪᒃᓯᒪᓂᖏᓐᓄᓪᓗ ᑕᓪᓕᒪᓪᓗᐊᑕᐃᑦ 

ᑐᓐᖓᕕᒋᓪᓗᒋᑦ:  ᓂᐅᕐᕈᑎᖃᕋᓱᐊᕐᓂᖅ, ᖃᐅᔨᓴᐃᓂᖅ, ᐳᓚᕋᖅᑐᓕᕆᓂᕐᒥᒃ ᐱᕙᓪᓕᐊᑎᑦᑎᓂᖅ, 

ᐃᓕᓐᓂᐊᖅᑎᑦᑎᓂᖅ ᐊᒻᒪ ᓂᐅᕐᕈᔪᓄᑦ ᐱᔨᑦᑎᖅᑎᐅᓂᒃᑯᑦ.”  ᐳᓚᕋᖅᑐᓕᕆᔨᒃᑯᑦ 1996-ᒥ ᓴᖅᑭᑕᐅᓚᐅᖅᓯᒪᒧᑦ 

ᐊᒻᒪ ᑎᒥᓐᖑᖅᑎᑕᐅᓚᐅᖅᓯᒪᓪᓗᑎᒃ ᓄᓇᕗᑦ ᓱᓴᐃᔭᑏᑦ ᐱᖁᔭᕐᔪᐊᖓᒍᑦ. 

 

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᒐᕙᒪᒃᑯᓐᓄᑦ ᑎᒥᖁᑎᒋᔭᐅᓐᖏᒃᑲᓗᐊᖅᑎᓪᓗᒋᑦ, ᒪᓕᒃᖢᒋᑦ ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᑉ ᑐᑭᖓ, ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᑎᒥᓐᖑᖅᑎᑕᐅᓯᒪᓐᖏᒃᑲᓗᐊᖅᑎᓪᓗᒋᑦ 

ᑐᓴᐅᒪᔾᔪᑏᑦ ᐊᑐᐃᓐᓇᕈᖅᑎᑕᐅᓂᖏᓐᓄᑦ ᐃᒻᒥᒨᖓᔪᓪᓗ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᑉ ᑐᑭᖓ, 

ᐅᔾᔨᕈᓱᒋᐊᖃᖅᑐᒍᑦ ᐳᓚᕋᖅᑐᓕᕆᔨᒃᑯᑦ ᐊᐅᓚᔾᔪᑎᖏᑦ ᑮᓇᐅᔭᑦ ᒪᓕᒐᓕᐅᕐᕕᖕᒧᑦ ᐊᖏᖅᑕᐅᔭᕆᐊᖃᖃᑦᑕᕐᓂᖏᑦ 

ᐃᓱᒪᒃᓴᖅᓯᐅᕈᑕᐅᓕᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐱᓕᕆᕕᐊᑕ 

ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ ᐊᑐᕈᒫᕐᓂᐊᖅᑕᖏᑦ ᐊᒻᒪ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ. 

 

ᓄᓇᕗᑦ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐱᓕᕆᕕᐊᑕ ᐊᐅᓚᔾᔪᑏᑦ ᑮᓇᐅᔭᖁᑎᖏᑦ 

ᐊᑐᐃᓐᓇᕈᖅᑎᑕᐅᕙᒃᑐᑦ ᓄᓇᕗᒻᒥ ᐳᓚᕋᖅᑐᓕᕆᔨᖏᓐᓄᑦ ᐅᓄᖅᓯᒋᐊᖅᑕᐅᓚᐅᖅᑐᑦ $1.8 ᒥᓕᐊᓐᓂᑦ 2014-2015 

ᐊᕐᕌᒍᐊᓂᑦ $3.08 ᒥᓕᐊᓐᓄᑦ 2015-2016 ᐊᕐᕌᒍᐊᓂ.  ᑮᓇᐅᔭᖅᑖᕆᖃᑦᑕᖅᑕᖏᑦ ᐅᓄᖅᓯᒋᐊᖅᑐᑦ 70 

ᐳᓴᓐᑎᓂᒃ.  ᑮᓇᐅᔭᖅᑖᕆᖃᑦᑕᖅᑕᖏᑦᑕ ᒪᓕᒐᖏᑦ ᒪᓕᒋᐊᖃᖅᑕᖏᓪᓗ ᓇᓗᓇᐃᔭᖅᑕᐅᓯᒪᔪᑦ ᐊᕐᕌᒍᑕᒫᖅ 

ᑐᓐᓂᕐᕈᓯᐊᑦ ᐃᑲᔫᓯᐊᓪᓗ ᐊᖏᕈᑎᖏᑦᑎᒍᑦ, ᐊᖏᕈᑎᓂᒃ ᐊᑎᓕᐅᕆᓯᒪᓪᓗᑎᒃ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐊᒻᒪ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᑦ ᐱᓕᕆᕕᐊ.  ᐅᔾᔨᕈᓱᒋᐊᖃᕐᒥᔪᒍᑦ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 

ᖄᒃᑲᓐᓂᐊᒍᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᓐᓂᒃ ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᑎᑦᑎᓂᕐᒧᑦ ᑎᒥᖁᑎᖏᓐᓄᑦ. 

 

ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ ᒫᔾᔨ 11, 2015-ᒥ, ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔨᕗᖔᕐᒥᒃ 

ᑲᔪᓯᑎᑦᑎᔪᖃᓚᐅᖅᑐᖅ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᑭᒡᒐᖅᑐᐃᔨᖏᑦ ᑲᑎᒪᔨᕋᓛᑦ ᓵᖓᓐᓄᐊᖁᔭᐅᓪᓗᑎᒃ 

“ᓇᓗᓇᐃᔭᐃᑦᑎᐊᕈᓐᓇᕐᓂᐊᕐᒪᑕ ᐳᓚᕋᖅᑐᓕᕆᔨᒃᑯᑦ ᑮᓇᐅᔭᖅᑐᕈᑎᕕᓂᖏᑦ, ᖃᓄᐃᓕᐅᕐᓂᕆᖃᑦᑕᖅᑕᖏᑦ ᐊᒻᒪ 

ᐱᒋᐊᖅᑎᓯᒪᔭᖏᑦ.”  ᑖᓐᓇ ᐱᖁᔨᕗᖔᕈᑦ ᐃᓱᒪᒃᓴᖅᓯᐅᕈᑕᐅᓚᐅᖅᖢᓂ ᐊᓂᒍᖅᑎᑕᐅᓚᐅᖅᓯᒪᔪᖅ 

ᐃᓱᒪᒃᓴᖅᓯᐅᕈᙱᖃᖅᑎᓪᓗᒋᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐱᓕᕆᕕᐊᑕ 2015-2016 ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ ᐊᒻᒪ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ. 

 

ᓄᓇᕗᑦ ᒐᕙᒪᒃᑯᑦ ᒫᓐᓇ ᐊᑐᖅᑕᖏᑦ ᓯᕗᒧᑦ ᐊᓪᓗᖅᑕᒃᑯᑦ ᐱᔭᒃᓴᖅᑖᕆᓯᒪᔭᖏᑦ ᐅᖃᖅᓯᒪᔪᑦ ᑐᕌᒐᖏᑦᑕ ᐃᓚᖓᑦ 

ᐃᒪᐃᓕᐅᖅᑐᒃᓴᐅᑕᐅᓪᓗᑎᒃ: 

 

“ᐊᔭᐅᖅᑐᐃᔨᐅᓗᑎᒃ ᐃᑲᔪᖅᓱᐃᔨᐅᓗᑎᒡᓗ ᑮᓇᐅᔭᓕᐅᕋᓱᐊᕈᑎᒃᓴᓂᒃ ᑐᓐᖓᕕᓕᖕᓂᒃ 

ᐊᑭᑦᑐᐃᒃᑲᓐᓂᕋᔭᖅᑐᓂᒡᓗ ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ, ᐃᓚᓕᐅᓪᓗᒍ ᐊᖑᓇᓱᖕᓂᖅ, ᓴᓇᓐᖑᐊᒐᐃᑦ 

ᒥᖅᓱᒐᓪᓗ ᐊᒻᒪ ᐳᓚᕋᖅᑐᓕᕆᓂᕐᒧᑦ ᑐᕌᖓᔪᑦ.” 

ᓄᓇᕗᑦ ᒐᕙᒪᒃᑯᑦ ᒫᓐᓇ ᐊᑐᖅᑕᖓᑦ ᓯᕗᒧᑦ ᐊᓪᓗᖅᑕᒃᑯᑦ ᐱᔭᒃᓴᖅᑖᕆᓯᒪᔭᖓᑦᑕ ᐅᖃᐅᓯᖅᑕᖏᑦ 

ᑐᕌᒐᓕᐅᖅᓯᒪᖕᒥᔪᑦ ᐃᒪᐃᑦᑐᒥᒃ: 

 

“ᕿᒥᕐᕈᓇᖃᑦᑕᕐᓗᑎᒃ ᒐᕙᒪᒃᑯᑦ ᐱᓕᕆᐊᓐᖑᖅᑎᓯᒪᔭᖏᓐᓂᒃ ᓇᓗᓇᐃᔭᐃᔪᓐᓇᕐᓂᐊᕐᒪᑕ ᓇᓕᐊᒃ 

ᐃᖏᕐᕋᑦᑎᐊᕐᒪᖔᖏᑦ, ᑭᓱᑦ ᐱᐅᓯᒋᐊᖅᑕᐅᒃᑲᓐᓂᕈᓐᓇᕐᒪᖔᖏᑦ ᐊᒻᒪ ᑭᓱᑦ ᓄᖅᑲᖅᑎᑕᐅᔭᕆᐊᖃᕐᒪᖔᖏᑦ 

ᓴᓇᕐᕈᑎᕗᑦ ᓄᓇᕗᒻᒥ ᐃᖏᕐᕋᑦᑎᐊᖅᑐᓄᑦ ᐊᑐᖅᑕᐅᖔᕈᓐᓇᕐᓂᐊᕐᒪᑕ ᐊᒻᒪ ᓄᓇᕗᑦ ᒐᕙᒪᒃᑯᓐᓂᑦ 

ᑮᓇᐅᔭᖅᑖᖃᑦᑕᖅᑐᑦ ᓴᖅᑭᑦᑎᕙᓪᓕᐊᖁᓪᓗᒋᑦ ᓴᖅᑭᑕᐅᖁᔭᑦᑎᓐᓂᒃ ᑮᓇᐅᔭᓕᖅᓯᓚᐅᕐᓂᕗᑦ 

ᐱᔾᔪᑎᒋᓪᓗᒋᑦ.” 

 

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᐃᒃᓯᕙᐅᑕᖓᑦ ᐊᒻᒪ ᑎᒥᖁᑎᒋᔭᐅᔫᑉ ᐊᓪᓚᕕᖕᒥ ᐊᖓᔪᖅᑳᖓᑦ 

ᑲᑎᒪᔨᕋᓛᑦ ᓵᖓᓐᓃᓚᐅᖅᓯᒪᔫᒃ ᔫᓂ 3-4, 2015-ᒥ.  ᓈᓚᖕᓂᖃᓚᐅᖅᑐᑦ ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂ.  

ᓈᓚᖕᓂᖃᖅᑎᓪᓗᒋᑦ ᓄᓇᕗᓕᒫᒥ ᑕᓚᕖᓴᒃᑰᖅᑎᑕᐅᑲᐅᑎᒋᓚᐅᖅᓯᒪᔪᑦ ᐊᒻᒪ ᑕᖅᑲᒃᑯᓄᖓ ᒪᑐᐃᖓᓚᐅᖅᓯᒪᓪᓗᑎᒃ 

ᐊᒻᒪ ᐱᕙᓪᓕᐊᔪᓕᕆᔩᑦ ᑕᑯᓐᓇᖃᑕᐅᓚᐅᖅᓯᒪᓪᓗᑎᒃ.  ᑲᑎᒪᔨᕋᓛᑦ ᓈᓚᖕᓂᕆᓚᐅᖅᑕᖓᓂ ᑲᑎᒪᔾᔪᑎᕕᓂᖏᑦ 

ᐊᑐᐃᓐᓇᐅᔪᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᒃᑰᖅᑎᑕᖓᒍᑦ. 

 

ᓄᓇᕗᑦ ᒐᕙᒪᒃᑯᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑖ ᐃᓚᐅᓪᓗᓂ, ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 

ᐱᖓᓲᖃᑕᐅᓪᓗᑎᒃ “ᐳᓚᕋᖅᑐᓕᕆᓂᕐᒧᑦ ᐃᓚᒋᔭᐅᖃᑕᐅᔪᑦ ᑎᒥᐅᓪᓗᑎᒃ, ᐃᖅᑲᓇᐃᔭᖃᑎᖃᖃᑦᑕᖅᖢᑎᒃ 

ᐳᓚᕋᖅᑐᓕᕆᓂᕐᒥᒃ ᐱᕙᓪᓕᐊᑎᑦᑎᓇᓱᖕᓂᕐᒥᒃ ᒫᓐᓇ ᐳᓚᕋᖅᑐᓕᕆᓂᕐᒧᑦ ᑐᕌᒐᑦ, ᑐᓐᖓᓴᐃᔩᑦ, ᐊᑐᖅᑕᐅᓪᓗᑎᒃ, 

ᑖᒃᑯᐊᓗ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᓪᓗᑎᒃ ᒪᐃ 16, 2013-ᒥ. 

 

ᓄᓇᕗᒻᒥ ᐳᓚᕋᖅᑐᓕᕆᓂᐅᑉ ᐱᕐᔪᐊᓂᖓ ᑮᓇᐅᔭᓕᐅᕈᑕᐅᔪᓐᓇᑦᑎᐊᕐᓂᖓ.  ᐳᓚᕋᖅᑐᓕᕆᓂᕐᒧᑦ ᑐᑭᒧᐊᕈᑏᑦ 

ᐃᒪᐃᓕᖓᔪᑦ: 

 

“2011-ᒥ, ᐳᓚᕋᖅᑐᓕᕆᓂᕐᒧᑦ ᑐᕌᖓᔪᓂᒃ ᐱᓯᓂᓯᖃᖅᑐᑦ $40.0 ᒥᓕᐊᓐ ᐅᖓᑖᓂ ᑮᓇᐅᔭᓂᒃ 

ᐃᓯᖅᑎᑦᑎᓚᐅᖅᓯᒪᔪᑦ, ᐊᒻᒪ 3.2 ᐳᓴᓐᑎᐅᓪᓗᑎᒃ ᓄᓇᕗᒻᒥ ᑮᓇᐅᔭᓕᐅᕋᓱᐊᕈᑏᑦ ᓇᓗᓇᐃᒃᑯᑕᖏᑦᑎᒍᑦ.  

ᓯᓂᒃᑕᕐᕕᓖᑦ ᐊᒻᒪ ᐊᐅᓪᓚᐅᔾᔨᔩᑦ ᐱᓯᓂᓯᐅᔪᑦ 1,258-ᓂᒃ ᓄᓇᕗᒻᒥᐅᓂᒃ ᐃᖅᑲᓇᐃᔭᖅᑎᑦᑎᖃᑦᑕᖅᑐᑦ.” 

 

ᑕᐃᒪᐃᒃᑲᓗᐊᖅᑎᓪᓗᒍ, ᑐᑭᒧᐊᕈᑏᑦ ᓇᓗᓇᐃᔭᐃᓯᒪᖕᒥᔪᑦ ᖃᓄᐃᑦᑐᓂᒃ ᐱᔭᕐᓂᓐᖏᔾᔪᑎᓂᒃ ᐱᑕᖃᐅᕐᒪᖔᖓ 

ᐳᓚᕋᖅᑐᓕᕆᓂᕐᒥ ᑮᓇᐅᔭᓕᐅᕋᓱᐊᕈᑎᖃᖅᖢᓂ.  ᐃᒪᐃᓕᖓᔪᖅ, “ᓄᓇᕗᒻᒥ ᐳᓚᕋᖅᑐᓕᕆᓂᖅ 

ᐱᕙᓪᓕᐊᑎᑕᐅᓐᖏᓗᐊᖅᑐᖅ ᓱᓕ,” ᐊᒻᒪ “ᐳᓚᕋᖅᑐᓕᕆᓂᕐᒧᑦ ᑐᕌᖓᔪᓂᒃ ᓴᓇᐅᒐᓂᒃ ᐱᐅᔪᓂᒃ 

ᐱᑕᖃᐅᓐᖏᓗᐊᖅᖢᓂ, ᐳᓚᕋᖅᑐᓕᕆᓂᕐᒧᑦ, ᐊᐅᓪᓚᐅᔾᔨᔨᓄᑦ, ᑮᓇᐅᔭᓕᖅᑕᐅᓯᒪᓂᖏᓐᓄᑦ ᐊᒻᒪ 

ᐋᖅᑭᒃᓱᖅᑕᐅᓯᒪᓂᖏᓐᓄᑦ ᑐᕌᖓᔪᓂᒃ ᐃᓕᓐᓂᐊᕈᑎᒃᓴᓂᒡᓗ ᐱᑕᖃᐅᓐᖏᖢᐊᖅᖢᑎᒃ.” 

 

ᑲᑎᒪᔨᕋᓛᑦ ᔫᓂ 2015-ᒥ ᓈᓚᖕᓂᖅᑕᖃᓚᐅᖅᑎᓪᓗᒋᑦ ᐅᔾᔨᕐᓇᖅᑐᓂᒃ ᓴᖅᑭᑦᑐᖃᖅᐸᓪᓕᐊᓚᐅᖅᑐᖅ: 

 

 ᔪᓚᐃ 23, 2015:    

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐱᓕᕆᕝᕕᐊ ᓇᓗᓇᐃᖅᓯᕗᖅ 

ᓄᑖᓂᒃ ᓄᓇᓕᖕᓂ ᐳᓚᕋᖅᑐᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᑐᕌᖓᔪᓂᒃ 

ᓄᑖᓂᒃ ᓴᖅᑭᑦᑎᓂᐊᕐᓂᕐᒥᓂᒃ. 

 

 ᐊᐅᒡᒍᓯ 2015:    

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᓇᓗᓇᐃᖅᓯᕗᑦ ᑎᒃᑯᐊᖅᓯᓚᐅᕐᓂᕐᒥᓂᒃ ᓄᑖᒥᒃ 

ᐊᓪᓚᕕᖕᒥ ᐊᖓᔪᖅᑳᕆᔭᐅᓂᐊᖅᑐᒥᒃ, ᓄᖅᑲᕕᓚᐅᖅᑎᓪᓗᒍ ᑭᖑᓪᓕᖅ 

ᑕᐃᔅᓱᒥᖓ ᐃᖅᑲᓇᐃᔮᖃᓚᐅᖅᑐᖅ. 

 

 ᓯᑎᐱᕆ 22, 2015:  ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐱᓕᕆᕝᕕᐊ ᓇᓗᓇᐃᖅᓯᕗᖅ  

ᐃᓄᓕᒫᖅᑎᑦᑎᖃᑦᑕᕐᓂᐊᕐᓂᕐᒥᑕ ᐋᖅᑭᒃᓱᖅᓯᒪᔭᖏᓐᓂᒃ,  

ᐃᓄᓕᒫᕈᑎᖃᖃᑦᑕᕐᓂᐊᕐᓗᑎᒃ ᓄᓇᕗᒻᒥ ᐳᓚᕋᖅᑐᓕᕆᓂᕐᒧᑦ ᐱᖁᔭᕐᔪᐊᑉ 

ᐋᖅᑭᒋᐊᖅᑕᐅᓚᐅᕐᓂᖓᓂᒃ. 

ᐅᔾᔨᕆᔭᐅᔪᑦ ᐊᒻᒪᓗ ᐊᑐᓕᖁᔭᓕᐊᑦ 

 

ᐅᓄᑲᓪᓚᒃᑐᑦ ᑕᐃᒎᓯᑦ ᐊᒻᒪᓗ ᐱᔾᔪᑎᐅᔪᑦ ᐃᓱᒪᒃᓴᖅᓯᐅᕈᑕᐅᓚᐅᖅᑐᑦ ᑲᑎᒪᔨᕋᓛᖅ ᓈᓚᖕᓂᖃᕐᖢᑎᒃ ᑲᑎᒪᑎᓪᓗᒋᑦ 

ᐅᑯᐊ ᐱᖃᓯᐅᔾᔭᐅᓚᐅᖅᑐᑦ: 

 

 ᒪᓕᒐᖏᑎᒍᑦ ᐱᓕᕆᖃᑎᖃᕐᓂᖓᑦ ᓄᓇᕗᑦ ᐳᓚᕋᑦᑐᓕᕆᔨᒃᑯᑦ ᑲᑎᒪᔨᖏᓐᓂᒃ, ᐊᖓᔪᖅᑳᖓᓪᓗ ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖓᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᐃᖏᕐᕋᔾᔪᑎᓕᕆᓂᕐᒧᑦ 

 

 ᓴᖅᑭᔮᑦᑎᐊᕆᐊᖃᕐᓂᖓᑦ ᓄᓇᕗᒥ ᐳᓚᕋᑦᑐᓕᕆᔨᒃᑯᑦ ᑮᓇᐅᔭᓕᕆᔾᔪᑎᖏᑦ ᐊᒻᒪᓗ ᐊᐅᓚᑦᑎᔾᔪᑎᖏᓐᓄᑦ 

ᐅᓂᒃᑳᓕᐅᖃᑦᑕᕐᓂᖅ. 

 

 ᓈᒻᒪᒃᑲᓗᐊᕐᒪᖔᑕ ᓄᓇᕗᒥ ᐳᓚᕋᑦᑐᓕᕆᔨᒃᑯᑦ ᒫᓐᓇ ᑎᓕᔭᐅᓯᒪᔾᔪᑎᖏᑦ, ᐱᖃᓯᐅᑎᓪᓗᒍ ᐊᔪᖏᒃᑲᓗᐊᕐᒪᖔᑕ 

ᓯᕗᒧᐊᒃᑎᑦᑎᑦᑎᐊᕐᓗᑎᒃ ᐃᓘᓐᓇᖏᓐᓂᒃ ᒫᓐᓇᐅᔪᖅ ᑲᒪᒋᔭᒃᓴᖏᓐᓂᒃ ᓲᕐᓗ ᓂᐅᕕᐊᒃᓴᓂᒃ 

ᑕᖅᓯᖅᑐᐃᖃᑦᑕᕐᓂᕐᒥᒃ, ᓂᐅᕕᐊᒃᓴᖃᕐᕕᒃᓴᓂᒃ ᖃᐅᔨᓴᐃᓂᕐᒥᒃ, ᓂᐅᕐᕈᑎᒃᓴᒥᖕᓂᒃ ᐊᔭᐅᖅᑐᐃᔾᔪᑎᖃᕐᓂᖅ, 

ᒥᐊᓂᕆᔭᐅᓂᖏᑦ ᐳᓚᕋᑎᓄᑦ ᐅᐸᒐᐃᑦ ᐊᒻᒪ ᒪᓕᒐᖏᑦ ᐳᓚᕋᑦᑐᓕᕆᔨᑦ ᐃᓕᓐᓂᐊᖅᑎᑕᐅᓂᖏᑦ ᐊᒻᒪ 

ᐱᔅᓇᓯᐅᔪᑦ ᑲᓄᖅ ᑲᒪᒋᔭᐅᕙᖕᒪᖔᑕ ᑭᖑᕐᖓᒍᑦ ᐱᔨᑦᓯᕋᐃᓚᐅᖅᑎᓪᓗᒋᑦ. 

 

 ᖃᓄᑎᒋ ᓄᓇᕗᒥ ᐳᓚᕋᑦᑐᓕᕆᔨᒃᑯᑦ ᐊᑑᑎᖃᑦᑎᐊᖅᑐᒃᑯᑦ ᐃᖃᔪᖃᑎᖃᕐᖢᑎᒃ ᒐᕙᒪᒃᑯᓐᓂᒃ ᑲᔪᓯᔪᒃᑯᑦ 

ᕿᒥᕐᕈᓇᖃᑎᖃᖅᐸᑦ ᐱᖁᔭᕐᔪᐊᖏᓐᓂᒃ ᓲᕐᓗ ᐊᐅᓪᓚᕐᓂᕐᒧᑦ ᐊᒻᒪ ᐳᓚᕋᑦᑐᓕᕆᓂᕐᒧᑦ ᐱᖁᔭᕐᔪᐊᖅ. 

 

 ᖃᓄᑎᒋ ᓄᓇᕗᑦ ᐳᓚᕋᑦᑐᓕᕆᔨᖏᑦ ᐊᑑᑎᖃᖅᑐᒃᑯᑦ ᐃᑲᔪᖃᑎᖃᖅᓯᒪᓕᖅᐸᑦ ᒐᕙᒪᒃᑯᓐᓂᒃ ᓴᓇᑎᓪᓗᒋᑦ 

ᓄᑖᓂᒃ “ᐅᒥᐊᒃᑯᑦ ᐳᓚᕋᑦᑐᓕᕆᓂᕐᒧᑦ ᒥᐊᓂᖅᓯᔾᔪᑎᒃᓴᑦ ᐸᕐᓇᐅᑎᖓᓐᓂᒃ” ᑖᒃᑯᐊ ᑭᐅᓯᔾᔪᑕᐅᔭᕆᐊᖃᖅᑐᑦ 

ᐃᓱᒫᓗᒍᑎᓂᒃ ᓴᖅᑭᑕᐅᓯᒪᔪᓂᒃ ᐱᓪᓗᒋᑦ ᐱᓕᕆᐊᕆᕙᒃᑕᖏᑦ ᐊᒻᒪᓗ ᐊᒃᑐᐃᓂᕆᕙᒃᑕᖏᑦ ᐅᒥᐊᕐᔪᐊᑦ 

ᐳᓚᕋᑦᑐᓕᕆᔨᑦ ᐊᖅᑯᓵᖅᐸᒃᑕᖏᓐᓄᑦ. 

 

 ᖃᓄᐃᓕᖓᓕᕐᒪᖔᑦ ᒫᓐᓇ ᐊᔾᔨᒌᖏᑦᑐᑦ ᐳᓚᕋᑦᑐᓕᕆᓂᕐᒧᑦ ᐊᐅᓚᔾᔭᒃᑕᐅᓯᒪᔪᑦ, ᐱᖃᓯᐅᑎᓪᓗᒍ ᓄᓇᕗᒥ 

ᓯᓚᑦᑐᓴᕐᕕᖕᒥ ᐃᓕᓴᒐᒃᓴᖅ ᓄᓇᕗᒥ ᐳᓚᕋᑦᑐᓕᕆᓂᕐᒧᑦ ᐱᓕᒻᒪᒃᓴᐃᔾᔪᑎᓄᑦ ᐱᓕᕆᐊᑎᒍᑦ. 

 

 

ᐊᑐᓕᖁᔭᓕᐊᖅ #1: ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ 

ᓴᖅᑭᑦᑎᖃᑦᑕᕐᓗᓂ ᒪᓕᒐᓕᐅᕐᕕᖕᒥ, ᐊᕐᕌᒍᑕᒫᓐ, ᐱᔭᕆᐊᖃᕐᓂᓂ ᒪᓕᒡᓗᒋᑦ, ᐱᒋᐊᕈᑎᒋᓗᒋᑦ ᑎᑎᕋᖅᓯᒪᔪᑦ 

ᑎᑎᕋᖅᑕᐅᓂᑯᑦ 2014-2015 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᑐᕌᖓᔪᑦ, ᐅᑯᐊᓗ  ᓴᖅᑭᖃᑦᑕᕐᓗᓂᒋᑦ: 

 

 ᓄᓇᕗᒥ ᐳᓚᕋᑦᑐᓕᕆᔨᒃᑯᑦ ᐱᓕᕆᐊᒃᓴᖏᑦ ᐊᒻᒪᓗ ᐅᐸᓗᖓᐃᔭᐅᑎᖏᓐᓄᑦ ᐸᕐᓇᐅᑎᖏᑦ; 

 ᓄᓇᕗᒥ ᐳᓚᕋᑦᑐᓕᕆᔨᒃᑯᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓ; 

 ᐊᕐᕌᒍᑕᒫᓐ ᑐᓂᔭᐅᔪᑦ ᑮᓇᐅᔭᖃᖅᑎᑕᐅᓪᓗᑎᒃ/ᑕᐱᖃᕐᓂᕐᒧᑦ ᐊᖏᖃᑎᒌᒍᑎᑦ ᐊᑯᕐᖓᓐᓂ ᓄᓇᕗᑦ 

ᐳᓚᕋᑦᑐᓕᕆᔨᒃᑯᑦ ᐊᒻᒪᓗ ᐱᓕᕆᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔾᔪᓯᕆᔨᒃᑯᑦ; 

 ᐃᓘᓐᓇᖏᑦ ᓇᐅᑦᑎᖅᓱᖅᑕᐅᕙᒃᑐᑦ, ᖃᐅᔨᓴᖅᑕᐅᔪᑦ, ᐱᓕᕆᔭᐅᔪᑦ ᐊᒻᒪᓗ ᕿᒥᕐᕈᓇᒃᑎᓪᓗᒋᑦ ᐅᓂᒃᑳᓕᐊᓂᒃ 

ᓴᓇᔭᐅᓯᒪᔪᓂᒃ ᐱᓕᕆᕕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔾᔪᑎᓕᕆᔨᒃᑯᑦ ᐊᒃᑐᐊᓂᖃᖅᑐᓂᒃ 

ᓄᓇᕗᒥ ᐳᓚᕋᑦᑐᓕᕆᔨᒃᑯᑦ ᐊᑭᓕᖅᑐᐃᔾᔪᑎᖏᓐᓄᑦ ᐊᒻᒪᓗ ᑮᓇᐅᔭᓕᕆᓂᕆᔭᖏᓐᓄᑦ ᐊᑖᒍᑦ ᒪᓕᒐᖏᑦ 

ᐊᕐᕌᒍᑕᒫᓐ ᑮᓇᐅᔭᖃᖅᑎᑕᐅᔪᑦ/ᑕᐱᕇᖕᓂᕐᒧᑦ ᐊᖏᖃᑎᒌᒍᑎᖓᑦ ᐱᓕᕆᕕᖕᒧᑦ; 

 ᐃᓘᓐᓇᖏᑦ ᑐᑭᓯᒪᖃᑎᒌᖕᓂᕐᒧᑦ ᐊᖏᖃᑎᒌᒍᑎᑦ ᐊᒻᒪ/ᐅᕝᕙᓘᓐᓃᑦ ᐊᔾᔨᑲᓴᖏᓐᓂᒃ 

ᐊᖏᖃᑎᒌᒍᑎᖃᖅᑎᓪᓗᒋᑦ ᓄᓇᕗᒥ ᐳᓚᕋᑦᑐᓕᕆᔨᒃᑯᑦ ᐊᓯᖏᓐᓄᑦ ᑎᒥᐅᔪᓄᑦ; ᐊᒻᒪᓗ 

 ᐃᓘᓐᓇᖏᑦ ᓄᓇᕗᒥ ᐳᓚᕋᑦᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᑐᐊᒐᖏᑦ ᐊᒻᒪᓗ ᒪᓕᒐᖏᑦ, ᐱᖃᓯᐅᑎᓯᒪᓪᓗᑎᒃ 

ᒫᓐᓇᐅᔪᖅ ᐊᖏᖃᑎᒌᖏᑦᑐᖃᖅᑎᓪᓗᒍ ᒪᓕᒐᖏᑦ ᑲᑎᒪᔨᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ. 

ᐊᑐᓕᖁᔭᓕᐊᖅ #2: ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᐊᕐᕌᒍᑕᒫᓐ ᑮᓇᐅᔭᖃᖅᑎᑕᐅᔪᑦ/ᑕᐱᕇᖕᓂᕐᒧᑦ 

ᐊᖏᖃᑎᒌᒍᑎᑦ ᐊᑯᕐᖓᓐᓂ ᓄᓇᕗᒥ ᐳᓚᕋᑦᑐᓕᕆᔨᒃᑯᑦ ᐊᒻᒪᓗ ᐱᓕᕆᕕᖓᑦᑕ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 

ᐃᖏᕐᕋᔾᒧᑎᓕᕆᔨᒃᑯᑦ ᓇᓗᓇᐃᖅᓯᒪᑦᑎᐊᖅᑐᒥᒃ ᒪᓕᒐᖃᕐᓗᑎᒃ ᓄᓇᕗᑦ ᐳᓚᕋᑦᑐᓕᕆᔨᒃᑯᑦ ᐊᑐᕆᐊᖃᖅᑕᖏᓐᓂᒃ 

ᐊᕐᕌᒍᑕᒫᓐ ᐅᓂᒃᑳᓕᐊᖏᑦ ᐃᓗᓕᖃᕆᐊᖃᕐᓗᑎᒃ ᐅᑯᓂᖓ: 

 

 ᐃᓗᓕᖁᓘᔭᖃᕐᓗᑎᒃ ᐊᒡᒍᖅᑐᖅᓯᒪᓗᒋᑦ ᐃᓘᓐᓇᖏᑦ ᐊᐅᓪᓚᕈᑕᐅᔪᓄᑦ ᐊᒻᒪᓗ ᑐᓐᖓᓱᒃᑎᑦᑎᓂᕐᒧᑦ 

ᐊᑭᓕᐅᑕᐅᔪᑦ ᑲᑎᒪᔨᐅᖃᑕᐅᔪᓄᑦ ᓄᓇᕗᒥ ᐳᓚᕋᑦᑐᓕᕆᒃᑯᓐᓄᑦ, ᐱᖃᓯᐅᑎᓪᓗᒋᑦ ᐊᐅᓪᓚᕐᓂᐊᖅᑎᓪᓗᒋᑦ 

ᑎᑎᖅᑲᖁᑎᖏᑦ, ᐊᐅᓪᓚᖃᑕᐅᓂᐊᖅᑐᑦ, ᐱᔾᔪᑎᖏᑦ ᐊᒻᒪ ᓴᖅᑭᑦᑐᑦ ᐊᑐᓂ ᐊᐅᓪᓚᕐᓂᐅᓚᐅᖅᑐᓂᑦ ᐊᒻᒪᓗ 

ᑐᓐᖓᓱᒃᑎᑦᑎᓂᕐᒧᑦ ᐊᑭᓕᐅᑕᐅᓚᐅᖅᑐᓂᑦ; 

 ᓇᓗᓇᐃᖅᑎᖅᓯᒪᓗᑎᒃ ᐃᓗᓕᑯᓘᔭᖏᑦ ᐃᓘᓐᓇᖏᑦ ᐊᐅᓪᓚᕐᓂᕐᒧᑦ ᐊᒻᒪᓗ ᑐᓐᖓᓱᒃᑎᑦᑎᓂᕐᒧᑦ ᐊᑭᓕᐅᑎᑦ 

ᐊᑐᖅᑕᐅᔪᕕᓂᑦ ᐃᖅᑲᓇᐃᔭᖅᑎᖏᓐᓄᑦ ᓄᓇᕗᒥ ᐳᓚᕋᒃᑐᓕᕆᔨᒃᑯᑦ, ᐱᖃᓯᐅᑎᓪᓗᒋᑦ ᐊᐅᓪᓚᕈᑎᖏᓐᓄᑦ 

ᑎᑎᕋᖅᓯᒪᔪᑦ, ᐊᐅᓪᓚᖃᑕᐅᔪᑦ ᐊᒻᒪᓗ ᓴᖅᑭᑦᑐᑦ ᐊᑐᓂ ᐊᐅᓪᓚᕐᓂᐅᔪᓂᑦ ᐊᒻᒪᓗ ᑐᓐᖓᓱᒃᑎᑦᑎᓐᓂᕐᒧᑦ 

ᐊᑭᓕᐅᑕᐅᔪᓂᑦ; 

 ᓇᓗᓇᐃᖅᑎᕐᓗᒋᑦ ᐊᒡᒍᖅᑐᖅᓯᒪᓂᖏᑦ ᐃᓘᓐᓇᖏᑦ ᐊᑭᓕᐅᑕᐅᔪᑦ ᓄᓇᕗᒥ ᐳᓚᕋᑦᑐᓕᕆᔨᒃᑯᓐᓄᑦ 

ᓂᐅᕕᕐᓂᒃᑯᑦ, ᑳᓐᑐᕌᖕᓂᒃᑯᑦ ᐊᒻᒪ ᐊᑐᖅᑐᐊᕐᓂᒃᑯᑦ; 

 ᐃᓗᓕᑯᓘᔭᖏᑎᒍᑦ ᐊᒡᖑᖅᑐᖅᓯᒪᐅᕐᓗᒋᑦ ᐃᓘᓐᓇᖏᑦ ᐊᑭᓕᐅᑕᐅᔪᑦ ᓄᓇᕗᒥ ᐳᓚᕋᑦᑐᓕᕆᔨᒃᑯᑦ ᓂᐅᕐᕈᑎᒃᓴᑦ 

ᑕᖅᓴᒃᓴᖏᓐᓄᑦ, ᐱᔅᓇᓯ ᑭᖑᕐᖓᒍᑦ ᑲᒪᒋᔭᐅᓚᐅᖅᑎᓪᓗᒍ, ᒪᓕᒐᖏᑦ, ᓂᐅᕐᕈᑎᖃᓂᕐᒧᑦ, ᐱᓕᒻᒪᒃᓴᐃᓂᕐᒧᑦ 

ᐊᒻᒪ ᖃᐅᔨᓴᐃᓂᕐᒧᑦ ᐱᓕᕆᐊᖑᔪᓂ; ᐊᒻᒪᓗ 

 ᓇᓗᓇᐃᖅᑎᖅᓯᒪᓗᒋᑦ ᐃᓗᓕᑯᓘᔭᖏᑎᒍᑦ ᐃᓘᓐᓇᖏᑦ ᑐᒃᓯᕋᐅᑕᐅᔪᑦ ᑳᓐᑐᕌᓄᑦ ᐱᔪᒪᓇᓱᒍᑎᓕᐊᖑᔪᑦ 

ᓴᖅᑭᑕᐅᓯᒪᔪᑦ ᓄᓇᕗᒥ ᐳᓚᕋᑦᑐᓕᕆᔨᒃᑯᓐᓄᑦ ᐊᕐᕌᒍᒥ ᐊᓂᒍᖅᑐᒥᓐᖔᖅᑐᑦ, ᐱᖃᓯᐅᑎᓗᒋᑦ ᓴᖅᑭᓯᒪᔪᑦ 

ᑐᒃᓯᕋᐅᑎᓂᑦ ᑳᓐᑐᕌᓂᒃ ᐱᔪᒪᓇᓱᒍᑎᓂᓐᖔᖅᑐᑦ. 

 

ᐊᑐᓕᖁᔭᓕᐊᖅ #3: ᑲᑎᒪᔨᖃᓛᑦ ᐊᑐᓕᖁᔭᓕᐅᖅᐳᑦ ᑖᒃᑯᐊ ᐊᕐᕌᒍᑕᒫᓐ ᑮᓇᐅᔭᖃᖅᑎᑦᑎᓂᕐᒧᑦ/ᑕᐱᖃᕐᓂᕐᒧᑦ 

ᐊᖏᖃᑎᒌᒍᑎᖏᑦ ᐊᑯᕐᖓᓐᓂ ᓄᓇᕗᑦ ᐳᓚᕋᑦᑐᓕᕆᔨᒃᑯᑦ ᐊᒻᒪᓗ ᐱᓕᕆᕕᖓᑦᑕ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᓯᕆᔨᒃᑯᓪᓗ ᓇᓗᓇᐃᖅᓯᒪᑦᑎᐊᖅᑐᒥᒃ ᒪᓕᒐᖃᕐᓗᑎᒃ ᓄᓇᕗᑦ ᐳᓚᕋᑦᑐᓕᕆᔨᒃᑯᑦ ᒪᓕᒋᐊᖃᖅᑕᖏᓐᓂᒃ 

ᐃᓗᐊᓂ ᓄᓇᕗᑦ ᒐᕙᒪᒃᑯᑦ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐊᑐᐊᒐᖏᓐᓂ ᐱᓪᓗᒋᑦ ᐊᐅᓪᓚᕐᓂᕐᒧᑦ ᐊᒻᒪ 

ᑐᓐᖓᓱᒃᑎᑦᑎᓂᕐᒧᑦ ᐊᑭᓕᐅᑎᓄᑦ ᑐᕌᖓᔪᑦ, ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

ᒪᓕᒃᑕᐅᔭᕆᐊᓕᖕᓄᑦ ᑎᑎᕋᖅᓯᒪᔪᑦ ᐱᔾᔪᑎᖃᖅᑐᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐱᐅᓯᕙᒃᑐᓂᒃ. 

 

 

ᐊᑐᓕᖁᔭᓕᐊᖅ #4: ᑲᑎᒪᔨᖃᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ, ᐃᓗᐊᓂ ᑭᐅᔾᔪᑎᖏᑕ 

ᐅᓂᒃᑳᓕᐊᖏᓐᓂ, ᑐᓂᓯᓗᑎᒃ ᐃᓗᓕᑯᓘᔭᖃᖅᑐᓂᒃ ᐊᒡᒍᖅᑐᖅᓯᒪᓗᒋᑦ ᐃᓘᓐᓇᖏᑦ ᓄᓇᕗᒥ ᐳᓚᕋᑦᑐᓕᕆᔨᒃᑯᑦ 

ᐊᑭᓕᐅᑎᒋᓚᐅᖅᑕᖏᓐᓂᒃ ᐃᓗᐊᓂ ᓯᕗᓪᓕᑦ ᑕᖅᑭᑦ ᐊᕕᓂᓕᑦ (6) 2015-2016-ᒧᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ 

(ᐄᑉᐳ 1, 2015-ᓯᑎᐱᕆ 30, 2015). 

 

ᐊᑐᓕᖁᔭᓕᐊᖅ #5: ᑲᑎᒪᔨᖃᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ, ᑭᐅᔾᔪᑎᖏᑕ ᐃᓗᐊᓂ ᐅᑯᓂᖓ 

ᐅᓂᒃᑳᓕᐊᓄᑦ, ᓇᓗᓇᐃᖅᓯᒪᑦᑎᐊᖅᑐᒃᑯᑦ, ᐃᓗᓕᑯᓘᔭᖃᕐᓗᑎᒡᓗ, ᖃᓄᐃᓐᓂᕆᔭᖓᓐᓂᒃ ᐱᓕᕆᕕᖓᑦᑕ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔾᔪᑎᓕᕆᔨᒃᑯᑦ ᓴᓇᕙᓪᓕᐊᓂᕆᔭᖓᓐᓂᒃ ᓄᑖᒥᒃ “ᐅᒥᐊᒃᑯᑦ ᐳᓚᕋᑦᑐᓕᕆᓂᕐᒧᑦ 

ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑎᓂᒃ,” ᐱᖃᓯᐅᑎᓪᓗᒋᑦ ᖃᖓᒃᑯᑦ ᓴᖅᑭᑕᐅᓂᐊᕐᒪᖔᑕ ᐸᕐᓇᐅᑎᐅᔪᑦ ᒪᓕᒐᓕᐅᕐᕕᐅᑉ 

ᐃᓗᐊᓂ. 

 

ᐊᑐᓕᖁᔭᓕᐊᖅ #6: ᑲᑎᒪᔨᖃᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ, ᐃᓗᐊᓂ ᑭᐅᔾᔪᑎᖏᑕ ᐅᑯᓄᖓ 

ᐅᓂᒃᑲᓕᐊᓄᑦ, ᓇᓗᓇᐃᖅᓯᑦᑎᐊᕐᓗᑎᒃ, ᐃᓗᓕᑯᓘᔭᖃᕐᓗᑎᒃ, ᖃᓄᐃᓕᖓᓕᕐᒪᖔᑦ ᐱᓕᕆᕕᖓᑦᑕ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔾᔪᓯᓕᕆᔨᒃᑯᑦ ᐸᕐᓇᐅᑎᖓᑦ 2015-ᒧᑦ ᐳᓚᕋᑎᑦ ᐊᐅᓪᓚᓕᕌᖓᑕ ᑕᑕᑎᕐᓗᒋᑦ 

ᑎᑎᕋᕆᐊᓕᖏᓐᓄᑦ. 

ᐊᑐᓕᖁᔭᓕᐊᖅ #7: ᑲᑎᒪᔨᖃᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ, ᑭᐅᔾᔪᑎᖏᑕ ᐃᓗᐊᓂ ᐅᑯᓄᖓ 

ᐅᓂᒃᑳᓕᐊᓄᑦ, ᐃᓗᓕᑯᓘᔭᖏᑦ ᓇᓗᓇᐃᖅᑎᖅᓯᒪᓗᑎᒃ, ᖃᓄᐃᓕᖓᓕᕐᒪᖔᑦ ᐱᓕᕆᕕᖓᑦ ᐱᕙᓪᓕᐊᔪᓕᕆᔨᒃᑯᑦ 

ᐊᒻᒪᓗ ᐃᖏᕐᕋᔾᔪᑎᓕᕿᔨᒃᑯᑦ ᐸᕐᓇᐅᑎᖓᑦ “ᐊᐅᓚᔾᔭᐃᒋᐊᕈᑕᐅᓂᐊᖅᑐᖅ ᑮᓇᐅᔭᓕᐅᕋᓱᐊᕐᓂᐅᑉ 

ᐊᒃᑐᖅᑕᐅᓂᖓᓄᑦ ᖃᐅᔨᓴᐃᓂᕐᒧᑦ ᐳᕋᓚᑦᑐᓕᕆᓂᒃᑯᑦ ᖃᐅᔨᒋᐊᕐᓗᑎᒃ ᐊᒃᑐᐃᓂᕆᕙᒃᑕᖓᑦ ᐳᓚᕋᑎᑦ 

ᐱᓂᐊᕐᓂᕆᕙᒃᑕᖏᑦ ᓄᓇᕗᒥ ᑮᓇᐅᔭᓕᐅᕋᓱᐊᕐᓂᕐᒧᑦ ᐊᒻᒪᓗ ᐊᒃᑐᐃᓂᖓ ᓯᓚᑎᑦᑎᓐᓂ ᑮᓇᐅᔭᓕᐅᕐᓂᕐᒧᑦ 

ᖃᓄᐃᓐᓂᐅᔪᑦ ᐳᓚᕋᑦᑐᓕᕆᓂᕐᒧᑦ ᓄᓇᕗᒥ.” 

 

 

ᐊᑐᓕᖁᔭᓕᐊᖅ #8: ᑲᑎᒪᔨᖃᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ, ᐃᓗᐊᓂ ᑭᐅᔾᔪᑎᖓᑕ ᐅᑯᓄᖓ 

ᐅᓂᒃᑳᑦ, ᓇᓗᓇᐃᖅᓯᑦᑎᐊᕐᓗᑎᒃ, ᐃᓗᓕᑯᓘᔭᖃᕐᓗᑎᒃ, ᖃᓄᐃᓕᖓᓕᕐᒪᖔᑦ ᓄᓇᕗᒥ ᓯᓚᑦᑐᓴᕐᕕᐅᑉ ᓄᓇᕗᒥ 

ᐳᓚᕋᑦᑐᓕᕆᓂᕐᒧᑦ ᐃᓕᓐᓂᐊᕈᑎᖁᑎᖓᓐᓄᑦ ᐱᓕᕆᐊᖅ. 

 

 

ᐊᑐᓕᖁᔭᓕᐊᖅ #9: ᑲᑎᒪᔨᖃᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ, ᐃᓗᐊᓂ ᑭᐅᔾᔪᑎᖓᑕ ᐅᑯᓄᖓ 

ᐅᓂᒃᑳᑦ, ᓇᓗᓇᐃᖅᓯᑦᑎᐊᕐᓗᑎᒃ, ᐃᓗᓕᑯᓘᔭᖃᕐᓗᑎᒃ, ᖃᓄᐃᓕᖓᓕᕐᒪᖔᑦ ᐅᑯᓄᖓ ᐱᒋᐊᖅᑎᑕᐅᓯᒪᓂᑯᑦ 

ᓄᓇᕗᒥ ᐳᓚᕋᑦᑐᓕᕆᔨᒃᑯᓐᓄᑦ: 

 

 ᐸᕐᓇᒡᓗᑎᒃ ᐊᒻᒪ ᑕᖅᑲᒃᑯᓄᖓ ᓴᖅᑭᑕᐅᓗᑎᒃ ᑐᕌᖓᔪᑦ 2014-2015-ᒧᑦ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᑦ; 

 ᓴᓇᓗᑎᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᒥᒃ; 

 ᐃᓄᒃᑎᑑᓕᖅᑎᑕᐅᓗᓂ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᑦ ᐃᓗᐊᓃᑦᑐᑦ ᐃᑭᐊᖅᑭᕕᐅᑉ ᐊᒻᒪ ᐊᓯᖏᓐᓄᑦ ᐅᖃᐅᓯᕐᓄᑦ 

ᑐᑭᓕᐅᖅᑕᐅᓗᓂ; 

 ᐃᑲᔪᖃᑎᖃᕐᓗᑎᒃ ᑲᓇᑕᒥ ᐆᒪᔪᓕᕆᓂᕐᒧᑦ ᐱᔨᑦᓯᖅᑎᒃᑯᓐᓂᒃ ᐊᒻᒪᓗ ᐃᖏᕐᕋᔾᔪᑎᓕᕆᔨᒃᑯᓐᓂᒃ ᑲᓇᑕᒥ 

ᓴᓇᑎᓪᓗᒋᑦ ᒪᓕᒐᕋᓛᓂᒃ ᐊᒻᒪᓗ ᐱᔪᓐᓇᐅᑎᒃᓴᐅᓂᐊᖅᑐᓂᒃ; ᐊᒻᒪᓗ 

 ᓴᓇᓗᑎᒃ ᑐᑭᓯᒪᖃᑎᒌᖕᓂᕐᒧᑦ ᐊᖏᕈᑎᓂᒃ ᓄᓇᕗᒥ ᐊᔾᔨᓕᐅᕆᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕇᓴᒃᑯᓐᓂᒃ. 

 

 

ᐊᑐᓕᖁᔭᓕᐊᖅ #10: ᑲᑎᒪᔨᖃᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑕ ᒫᓐᓇᕐᓂᓴᐅᓂᖅᐹᖁᑎᖓᑦ 

“ᐊᐅᓚᑕᐅᔪᓄᑦ ᓈᓴᐃᓂᖅ ᑕᒻᒪᖅᓯᒪᔪᖅᓯᐅᕐᓗᑎᒃ” ᐊᐅᓚᔾᔭᒃᑕᐅᔪᖅ ᐃᓱᒪᒃᓴᖅᓯᐅᕈᑎᖃᖁᓪᓗᒍ 

ᐅᖃᐅᔾᔨᒋᐊᕈᓐᓇᕐᓂᕆᔭᖓᑦ ᐳᓚᕋᑦᑐᓕᕆᔨᒃᑯᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᐱᓕᕆᕕᖓᑦ ᐃᓗᐊᓃᑦᑐᖅ 

ᐱᓕᕆᕕᖓᑦᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᑦ ᐃᓱᒪᒋᑦ ᐃᓚᖏᑦ ᐅᕝᕙᓘᓐᓃᑦ ᐊᑕᖏᕐᖢᑎᒃ 

ᐊᐅᓚᑕᖏᑦ ᒥᐊᓂᕆᔭᐅᔪᐃᓐᓇᐅᖕᒪᖔᑕ ᓄᓇᕗᒥ ᐳᓚᕋᑦᑐᓕᕆᔨᒃᑯᓐᓄᑦ, ᐊᒻᒪ ᕿᒥᕐᕈᔾᔪᑕᐅᔪᓂ 

ᐃᓱᒪᒋᖃᓯᐅᔾᔭᐅᓗᑎᒃ ᐋᖅᑭᒋᐊᕆᐊᖃᕐᓂᐊᖅᑐᑦ ᐊᑐᓂ ᑎᒥᐅᔪᑦ ᑮᓇᐅᔭᖁᑎᖏᑎᒍᑦ ᐊᒻᒪ 

ᐃᖅᑲᓇᐃᔭᖅᑐᖁᑎᖏᑎᒍᑦ ᐱᖁᑎᒋᔭᐅᔪᑦ. 

 

 

 

 

 

 


